
ANNOTASIYA 

Ushbu maqolada umumta’lim maktablarida matematika fanining “To’g’ri 

burchakli uchburchaklarni yechish” mavzusini o’qitishning o’ziga xos xususiyatlari 

bo’yicha fikr mulohazalar yuritilgan. Dars jarayonida foydalanish mumkin bo’lgan 

interfaol usullardan “uchburchak o’yini” namunalar keltirilgan. 

Kalit so’zlar: to’g’ri burchakli uchburchak, katetlar, gipotenuza, dars jarayoni, 

interfaol usullar, “uchburchak o’yini” o’yini. 

АННОТАЦИЯ 

В данной статье рассматриваются особенности преподавания математики 

в общеобразовательных школах по теме «Решение прямоугольных 

треугольников». Примерами «треугольных игр» являются интерактивные 

методы, которые можно использовать в курсе. 

Ключевые слова: прямоугольный треугольник, катетеры, гипотенуза, 

учебный процесс, интерактивные методы, игра «игра треугольник». 

 

Kirish. 

Zamonaviy ta’limni tashkil etishga qo‘yiladigan muhim talablardan biri ortiqcha 

ruhiy va jismoniy kuch sarf etmay, qisqa vaqt ichida yuksak natijalarga erishishdir. 

Qisqa vaqt orasida muayyan nazariy bilimlarni o’quvchilarga yetkazib berish, ularda 

ma’lum faoliyat yuzasidan ko‘nikma va malakalarni hosil qilish, shuningdek, 

o’quvchilar faoliyatini nazorat qilish, ular tomonidan egallangan bilim, ko‘nikma va 

malakalar darajasini baholash o‘qituvchidan yuksak pedagogik mahorat hamda ta’lim 

jarayoniga nisbatan yangicha yondashuvni talab etadi. 

 Ta’limda pedagogik texnologiyalarning asosiy maqsadi o’qitish tizimida 

o’quvchini dars jarayonining markaziga olib chiqish, o’quvchilarni o’quv 

materiallarini shunchaki yod olishlaridan, avtomatik tarzda takrorlashlaridan 

uzoqlashtirib, mustaqil va ijodiy faoliyatini rivojlantirish, darsning faol ishtirokchisiga 

aylantirishdir. Shundagina o’quvchilar muhim hayotiy yutuq va muammolar, 

o’tiladigan mavzularning amaliyotga tatbiqi bo’yicha o’z fikriga ega bo’ladi, o’z nuqtai 

nazarini asoslab bera oladi. 

Pedagogik texnologiya o‘z mohiyatiga ko‘ra sub’ektiv xususiyatga ega. Qanday 

shakl, metod va vositalar yordamida tashkil etilishidan qat’iy nazar texnologiyalar: 

pedagogik faoliyat samaradorligini oshirishi; o‘qituvchi o‘rtasida o‘zaro hamkorlikni 

qaror toptirishi; o’quvchilar tomonidan o‘quv predmetlari bo‘yicha puxta bilimlarning 

egallanishini ta’minlashi; o’quvchlarda mustaqil, erkin va ijodiy fikrlash 

ko‘nikmalarini shakllantirishi; o’quvchilarning o‘z imkoniyatlarini ro‘yobga chiqara 

olishlari uchun zarur shart-sharoitlarni yaratishi; pedagogik jarayonda demokratik va 

insonparvarlik g‘oyalarining ustivorligiga erishishni kafolatlashi zarur. 

Hozirda yangi metodlarni yoki innovatsiyalarni ta’lim jarayoniga tatbiq etish 

haqida gap borganda interfaol usullarining o’quv jarayoniga qo’llanilishi tushuniladi. 

Interfaollik bu o’zaro ikki kishi faolligi, ya’ni o’quv – biluv jarayoni o’zaro suhbat 

tariqasida dialog shaklida (kompyuter aloqasi) yoki o’quvchi – o’qituvchining o’zaro 

muloqoti asosida kechadi. Interfaollik – o’zaro faollik, harakat, ta’sirchanlik, u 

o’quvchi va o’qituvchi muloqotlarida sodir bo’ladi. Interfaol usulning bosh maqsadi 

o’quv jarayoni uchun eng qulay vaziyat yaratish orqali o’quvchining faol, erkin fikr 

yuritishiga muhit yaratishdir. U o’zining intelektual salohiyatini, imkoniyatlarini 

namoyon etadi, va o’quv sifati va samaradorligini oshiradi. Interfaollik asosida o’tgan 

darsni tashkil etish shunday kechadiki, bu jarayonda birorta ham o’quvchi chetda 

qolmaydi, ya’ni ular ko’rgan, bilgan, o’ylagan fikrlarini ochiq - oydin bildirish 

imkoniyatiga ega bo’ladilar. O’quvchilarning har bir bildirgan fikrlari, u to’g’ri yoki 

noto’g’ri bo’lishidan qat’iy nazar, tanqid qilinmaydi. O’quvchilar hamkorlik, 

hamijodkorlikda ishlashda mavzu mazmunini bilish va o’zlashtirishda o’zlarining 

shaxsiy xissalarini qo’shish imkoniyatiga ega bo’ladilar. O’zaro bilimlar, g’oyalar, 

fikrlarni almashish jarayoni sodir bo’ladi. Bunday holatlar o’zaro samimiylikni 

ta`minlaydi, yangi bilimlarni olish, o’zlashtirishga havas ortadi. Dars jarayonida bir - 

birlarini qo’llab - quvvatlash, o’zaro samimiy, do’stona munosabatlar vujudga keladi. 

Bu muhitni yaratilishi juda katta tarbiyaviy ahamiyatga ega. Dialog asosida kechgan 

jarayonlarda o’quvchi tanqidiy fikrlashga, murakkab masalalarni ham tahlil asosda 

yechimini topishga, shunga yarasha axborotni izlash, ayrim alternativ fikrlarni o’zaro 

muzokaralarda erkin bayon qilishga o’rganadi va shunday ko’nikmalar shakllanib 

boradi. Interfaol darslarni tashkil etishda o’quv jarayonida yakka tartibda, juft bo’lib 

ishlash, guruhlarda ishlash, izlanishga asoslangan loyihalar, rolli o’yinlar, hujjat bilan 

ishlash, axborot manbalari bilan ishlash, ijodiy ishlashlardan foydalanish mumkin 

 

Adabiyotlar tahlili. 

[1] maqolada geometriyaning ba’zi xususiyatlarining o‘rni, yangi o‘qitish 

usullariga ta’sir qilish, shuningdek, geometriya fanining boshqa bo‘limlar bilan 

bog‘liqligi ko‘rib chiqilgan. Geometriya fanini o‘qitishda yangi ta’lim metodlarini 

qo‘llash, shuningdek, tegishli axborot texnologiyalari taraqqiyoti muhokama qilingan. 

Geometriya darslarida doska, bo‘r, qog‘oz va qalam kabi o‘quv qurollaridan 

foydalanish yetarli emasligi haqida va axborot tizimlari ko‘p harakat qilmasdan 

darslarni yanada dinamik va qiziqarli qilish imkonini berishi, geometriyada axborot 

texnologiyalari (AKT) dan foydalanishning qulayliklari keltirilgan. 

[2] maqolada analitik geometriya fanining vektorlar mavzusini o‘qitishda 

kompyuter texnologiyalaridan foydalanishning ahamiyati haqida so‘z boradi. 

O‘qitishni zamonaviy texnologiyalar asosida tashkil etish jarayonida fanni 

o‘zlashtirmoqchi bo‘lgan o‘quvchining kayfiyati, qiziqishi, turmush tarzi, 

dunyoqarashi, tafakkuri, aqliy va kasbiy qobiliyatlari kabi xususiyatlar namoyon 

bo‘lishi qayd qilingan. Bugungi kunda o‘quvchilarni darsga faol ishtirokchi sifatida 

jalb etish, ularni harakatga undash juda yaxshi samara berishi, bu esa yoshlar o‘rtasida 

kompyuter ta’lim texnologiyalaridan foydalanishni kengaytirish, ularni o‘z-o‘zini 

takomillashtirish jarayoniga keng jalb etish va ta’lim jarayonida AKTdan kengroq 

foydalanish haqida so‘z yuritilgan. 

[3] maqolada taʼlim jarayonini masofadan oʻqitishda talabalarning bilim va 

malakalarini shakllantirishning ahamiyati, masofali taʼlimni amaliyotga tatbiq etishda 

foydalanish, anʼanaviy hamda masofaviy taʼlim muhitini yaratib oʻz oʻrnida anʼanaviy 

taʼlim tizimini sifatini oshirib borish, taʼlim tizimida oʻzining raqobatbardoshligini 

oshirgan holda foydalanish tamoyillari va texnologiyalari haqida so‘z yuritilgan.  

[4] maqolada ta’lim jarayonida o‘quvchilarning bilim va malakalarini 

shakllantirish uchun masofadan oʻqitish tizimidan foydalanish tamoyillari va 

texnologiyalari haqida so‘z yuritilgan. 

[5] maqolada boshlang‘ich sinflarda matematika fanining rivojlanishiga katta 

ta’sir ko‘rsatadigan o‘qitishning xarakterli xususiyatlari va ularni har tomonlama 

kamol toptirish, uning ideallarini shakllantirish tarbiyaning eng muhim vazifasi etib 

belgilangani qayd etilgan. Uni hal etishda maktab tizimini yanada takomillashtirish, 

har bir o‘quvchi shaxsini rivojlantirishda uning yetakchi rolini ta’minlash katta 

ahamiyatga ega ekanligi haqida so‘z boradi. 

[6] maqolada umumtaʼlim maktablardagi matematika darslarida raqamli 

texnologiyalarning oʻquv-tarbiya jarayoniga integratsiyasini toʻliq boshqarishni yoʻlga 

qoʻyish, matematika darslarini zamonaviy kompyuter dasturlari asosida bosqichma-

bosqich amalga oshirish toʻgʻrisida soʻz yuritiladi. 

[7] maqolada matematika fanini oʻqitishda axborot texnologiyalari 

dasturlaridan, elektron darsliklar va virtual ko‘rinishlardan foydalanish toʻgʻrisida 

ma’lumot keltirilgan. 

[8] maqolada o‘quv fanlarini o‘rganishda tarixiy yondashuv ma’lum darajada 

o‘quv jarayonini ilmiy bilimga yaqinlashtirishi hamda o‘qituvchining matematika 

tushunchalari bilan tanishar ekan, dars jarayonida ularning tarixi va rivojlanishi 

(asosan, buyuk ajdodlarimiz xizmatlari) haqida so‘z yuritishi o‘quvchilarning fanga 

bo‘lgan qiziqishini oshirishi, ona Vatanga muhabbatini tarbiyalashi haqida fikr 

yuritilgan. 

[9] maqolada matematika fanini o‘rgatish jarayonida didaktik o‘yinlardan 

foydalanilanish masalasi tahlil qilingan. Darslarning qay darajada tashkillanishi bu 

o‘qituvchining ijodkorlik qobiliyatiga ham bog‘liqligi qayd qilingan. Matematik 

o‘yinlar, rasmli topishmoqlar kundalik darslarga joziba bag‘ishlashi haqida fikr 

yuritilgan. Didaktik o‘yinlar darsda ishni individuallashtirish, har bir o‘quvchining 

kuchiga mos topshiriq berish, uning qobiliyatlarini maksimal o‘stirish imkoniyatini 

berishi qayd qilingan. O‘yin orqali o‘quvchilar darsdan olgan bilimlarini 

mustahkamlashi, ularni hayotga tadbiq eta olishga tayyorlanashi haqida so’z yuritilgan. 

[10-50] maqolalar ta’lim muassasalarida matematika fanlarini interfaol usullar 

va ta’lim texnologiyalaridan foydalanib o‘qitish metodikasiga bag‘ishlangan. 

Qo‘llanilgan medodlarning tavsifi, ularning yutuq va kamchiliklari ochib berilgan 

hamda mavzuga mos metodlarni tanlash orqali asoslab berilgan. 

 

Asosiy qism. 

Bizga 8-sinf matematika kursidan yaxshi ma’lumki, “To’g’ri burchakli 

uchburchaklarni yechish” mavzusi “TRIGONOMETRIK FUNKSIYALARNING 

QIYMATLARI JADVALI” mavzusidan keyin keladigan mavzu bo’lib, o’quvchi 

trigonometrik funksiyalarning qiymatlar jadvalidan berilgan burchakga ko’ra 

qiymatlarini topishni yaxshi o’rganib olsalargina, yangi mavzuni o’zlashtirishda 

qiyinchilikga uchramaydi. Bunda yangi mavzu bayoniga o’tishdan oldin o’tilgan 

darsni o’quvchilar hukmiga “Burchakni top” o’yinini havola qilish mumkin. 

sin 𝐴 =       sin 𝐵 =        sin 𝐶 = 

cos 𝐴 =       cos 𝐵 =       cos 𝐶 = 

tan 𝐴 =       tan 𝐵 =        tan 𝐶 = 

ctg 𝐴 =       𝑐𝑡𝑔𝐵 =        𝑐𝑡𝑔 𝐶 =     

O’quvchilar navbat bilan tarqatilgan tarqatmalarda berilgan uchburchaklarni 

burchaklarini transporter yordamida o’lchab burchaklarni topib so’ng jadval asosida 

burchak sinusi,kosinusi, tangensi, kotangensini topib javob beradilar. Bu jarayonda 

o’qituvchi javobning to’g’ri yoki noto’g’ri ekanligiga qarab izoh va to’ldirishlar qilishi 

mumkin. 

 O’qituvchi o’quvchilarning yangi mavzuni o’zlashtirishga tayyor ekanligiga 

ishonch hosil qilgach, yangi mavzu bayoniga o’tishi mumkin. 

 Yangi mavzu bayoni: 

 Uchburchaklarni yechish uchburchakning ma’lum burchaklari va tomonlari 

bo‘yicha uning noma’lum tomonlari va burchaklarini topishdan iborat. To‘g‘ri 

burchakli uchburchakni tomoni va o‘tkir burchagi yoki ikki tomoni bo‘yicha yechish 

mumkin.  

Buning uchun masalaning mohiyatidan kelib chiqqan holda, trigonometrik 

funksiyalarning qiymatlarini o‘n mingdan birlar xonasigacha (darslik oxiridagi ilovaga 

q.) yoki zarur bo‘lsa, mingdan birlar xonasigacha, tomonlar uzunliklarini yuzdan 

birgacha, burchakning gradus o‘lchovini birgacha yaxlitlab olishga kelishib olamiz. 

To‘g‘ri burchakli uchburchakning elementlarini uning ikkita ma’lum elementiga ko‘ra 

hisoblashning 4 ta holini ko‘rib chiqamiz. 

1- hol. Uchburchakni gipotenuzasi va o‘tkir burchagi bo‘yicha yechish. 

1- masala. To‘g‘ri burchakli uchburchakning gipotenuzasi c = 10 cm va o‘tkir burchagi 

a = 50° berilgan. a, b katetlar va b o‘tkir burchakni toping. 

Yechish. 1) To‘g‘ri burchakli uchburchakning o‘tkir burchaklari yig‘indisi 90° ga teng. 

U holda b = 90° - с = 90° - 50° = 40°. 

1- usul. 2) α burchak qarshisidagi katet gipotenuza bilan α burchak sinusining 

ko‘paytmasiga teng, ya’ni a = c sinα. 

Demak, a = 10 sin 50° = 10 ‧ 0,7660 ≈  7,66 (cm). 

3) α burchakka yopishgan katet gipotenuza bilan α burchak kosinusining 

ko‘paytmasiga teng, ya’ni b = c cos α. 

Demak, b = 10 cos 50° = 10 ‧ 0,6428 ≈   6, 43 (cm). 

2- usul. 2) a = c cosβ;   a = 10 cos 40° = 10 ‧ 0,7660 ≈   7,66 (cm). 

3) b = c sinβ; b = 10 sin 40° = 10 ‧ 0,6428 ≈   6,43 (cm). 

Javob: a ≈   7,66 cm; b ≈   6,43 cm; β = 40°. 

2- hol. Uchburchakni kateti va o‘tkir burchagi bo‘yicha yechish. 

2- masala. To‘g‘ri burchakli uchburchakning kateti a = 6 cm va o‘tkir burchagi β = 

22° berilgan. b katet, c gipotenuza va α o‘tkir burchakni toping. 

Yechish. 1) To‘g‘ri burchakli uchburchakning o‘tkir burchaklari yig‘indisi 90° ga teng. 

U holda α = 90° - β = 90° - 22° = 68°. 

1-usul. 2) Gipotenuza b o‘tkir burchakka yopishgan katetning β burchak kosinusiga 

nisbatiga teng, ya’ni =
𝑎

cos 𝛽
 . 

Demak,  𝑐 =
𝑎

cos 𝛽
=

6

cos 22°
=

6

0,9272
≈ 6,47 (𝑐𝑚). 

3) Ta’rifga ko‘ra: 𝑡𝑔𝛽 =
𝑏

𝑎
.  Bundan b = a  tgβ, ya’ni  

b = 6tg22° = 6 · 0,4040 ≈ 2,42 (cm). 

2- usul. 2) Gipotenuza α o‘tkir burchak qarshisidagi katetning α burchak sinusiga 

nisbatiga teng, ya’ni =
𝑎

sin 𝛼
 . 

Demak, 𝑐 =
𝑎

sin 𝛼
=

6

sin 68°
=

6

0.9272
≈ 6.47 (𝑐𝑚) 

3) Ta’rifga ko‘ra: 𝑡𝑔𝛽 =
𝑏

𝑎
.  Bundan b = a  tgβ, ya’ni 

b = 6tg22° = 6 · 0,4040 ≈ 2,42 (cm). 

Javob: c ≈ 6,47 cm, b ≈ 2,42 cm, α = 68°. 

3-hol. Uchburchakni gipotenuzasi va kateti bo‘yicha yechish. 

1- masala. To‘g‘ri burchakli uchburchakning gipotenuzasi c = 13 cm va kateti a = 5 

cm berilgan. Uning b kateti, α va β o‘tkir burchaklarini toping. 

Yechish. 1) Pifagor teoremasiga ko‘ra:  

𝑏 = √𝑐2 − 𝑎2 = √132 − 52 = √169 − 25 = √144 = 12 (𝑐𝑚) 

1- usul. 2) α o‘tkir burchak sinusining ta’rifiga  ko‘ra:  

𝑠𝑖𝑛𝛼 =
𝑎

𝑐
=

5

13
≈ 0.3846 

Bundan α≈ 23° . 

3) To‘g‘ri burchakli uchburchakning o‘tkir burchaklari yig‘indisi 90° ga teng. U holda 

β = 90° - α ≈ 90° - 23° = 67°. 

Javob: b = 12 cm, α ≈ 23° , β ≈ 67° . 

2-usul. 2) β o‘tkir burchak sinusining ta’rifiga ko‘ra: 

𝑠𝑖𝑛𝛽 =
𝑏

𝑐
=

12

13
≈ 0.9231 

Bundan β ≈  67° . 

3) To‘g‘ri burchakli uchburchakning o‘tkir burchaklari yig‘indisi 90° ga teng. U holda 

α = 90° - β ≈ 90° - 67° = 23°. 

Javob: b = 12 cm, α ≈  23° , β ≈ 67° . 

4- hol. Uchburchakni ikkita kateti bo‘yicha yechish. 

2- masala. To‘g‘ri burchakli uchburchakning katetlari a = 8 cm va b = 15 cm berilgan. 

Uning c gipotenuzasi, α  va β o‘tkir burchaklarini toping. 

Yechish. 1) Pifagor teoremasiga ko‘ra: 

𝑐 = √𝑎2 + 𝑏2 = √82 + 152 = √64 + 225 = √289 = 17 

1- usul. 2) α o‘tkir burchak tangensining ta’rifiga ko‘ra: 

𝑡𝑔𝛼 =
𝑎

𝑏
=

8

15
≈ 0.5333. 

Bundan α ≈ 23°. 

3) To‘g‘ri burchakli uchburchakning o‘tkir burchaklari yig‘indisi 90° ga teng. U holda 

β = 90° - α ≈ 90° - 28° = 62°. 

Javob: c = 17 cm, α ≈  28° , β ≈ 62°. 

2- usul. 2) α o‘tkir burchak tangensining ta’rifiga ko‘ra: 

𝑡𝑔𝛽 =
𝑏

𝑎
=

15

8
≈ 1.875. 

Bundan β ≈ 62° . 

3) To‘g‘ri burchakli uchburchakning o‘tkir burchaklari yig‘indisi 90° ga teng. U holda 

α = 90° - β ≈ 90° - 62° = 28°. 

Javob: c = 17 cm, α ≈  28° , β ≈ 62°. 

3- usul. 1) α o‘tkir burchak kotangensining ta’rifiga ko‘ra: 

𝑐𝑡𝑔𝛼 =
𝑏

𝑎
=

15

8
≈ 1.875. 

Bundan α ≈ 28°. 

2) To‘g‘ri burchakli uchburchakning o‘tkir burchaklari yig‘indisi 90° ga teng. U holda 

β = 90° - α ≈ 90° - 28°= 62°. 

3) Pifagor teoremasiga ko‘ra: 

𝑐 = √𝑎2 + 𝑏2 = √82 + 152 = √64 + 225 = √289 = 17 (cm) 

Javob: c = 17 cm, α ≈  28° , β ≈ 62°. 

Yangi mavzuga oid ma’lumotlar berilgach, ulardan foydalanib darslikda keltirilgan 

misollar tahlil qilindi. 

 Darsni yakunlashdan oldin, o’quvchilarning mavzuni o’zlashtirganlik darajasini 

aniqlash maqsadida 2 guruhga ajratib o'zaro savol-javob tarzida mustahkamlaymiz. 

Eng faol o'quvchilarni rangli kartalar yordamida (5 ball uchun yashil, 4 ball uchun 

sariq, 3 ball uchun qizil) taqdirlab boriladi. 

 Bugungi kunda bir qator rivojlangan mamlakatlarda ta’lim-tarbiya jarayonining 

samaradorligini kafolatlovchi zamonaviy pedagogik texnologiyalarni qo’llash borasida 

katta tajriba asoslarini tashkil etuvchi metodlar interfaol metodlar nomi bilan 

yuritilmoqda. Interfaol ta’lim metodlari hozirda eng ko’p tarqalgan va barcha turdagi 

ta’lim muassasalarida keng qo’llanayotgan metodlardan hisoblanadi. Shu bilan birga, 

interfaol ta’lim metodlarining turlari ko’p bo’lib, ta’lim-tarbiya jarayonining deyarlik 

hamma vazifalarini amalga oshirish maqsadlari uchun moslari hozirda mavjud. 

Amaliyotda ulardan muayyan maqsadlar uchun moslarini ajratib tegishlicha qo’llash 

mumkin. Bu holat hozirda interfaol ta’lim metodlarini ma’lum maqsadlarni amalga 

oshirish uchun to’g’ri tanlash muammosini keltirib chiqargan. 

 

 Xulosa. 

Maktab o’quvchilariga Matematika kursining “To'g'ri burchakli uchburchaklarni 

yechish” mavzusini o’qitish jarayonida maqolada keltirilgan ma’lumotlardan 

foydalanish orqali darsning o’tilgan mavzuni takrorlash, yangi mavzuni bayon qilish, 

mavzu bo’yicha olingan bilimlarni mustahkamlash qismlarini samarali tashkil etish 

mumkin. Savol javobda faolliklarini oshirish, hamda “Burchakni top” o’yinini ularning 

e’tiboriga havola qilish orqali ularning matematikaga bo’lgan qiziqishlarini orttirish 

mumkin. Umuman darsni yanada samarali, natijador va qiziqarli qilib tashkil qilishda 

ta’limning turli interfaol usullaridan foydalanish mumkin. 

